
Shatarchanakrita Shiva Stuti

ஶதர்சநக்ரு’தா ஶிவஸ்துதி:

(ஶிவரஹஸ்யாந்தர்க³தே)
ஶதர்சந உவாச -

ஶ்ரீமந்மஹேஶவிப⁴வே வ்ரு’ஷப⁴த்⁴வஜாய
த்⁴வஸ்தாந்த⁴காய மகரத்⁴வஜதா³ஹகாய ।
த³ம்பா⁴பஹாய க³ருட³த்⁴வஜபூஜிதாய
பா⁴லேக்ஷணாய ப⁴க³வந்ஸததம் நமஸ்தே ॥ 489॥
பாஶாபஹாய பஶுபாஶவிமோசகாய
பஞ்சாநநாய பரமாத்³பு⁴தவிக்ரமாய ।
பாராய பாலிதஸுராஸுரமாநவாய
பா⁴லேக்ஷணாய ப⁴க³வந்ஸததம் நமஸ்தே ॥ 490॥
மாயாபஹாய மகரந்த³ரஸாபஹாய
மாநப்ரதா³ய மது⁴ராய மஹேஶ்வராய ।
மாநாதிகா³ய மத³மோஹவிவர்ஜிதாய
பா⁴லேக்ஷணாய ப⁴க³வந்ஸததம் நமஸ்தே ॥ 491॥
முக்திப்ரதா³ய முநிமாநஸமந்தி³ராய
முக்தாகலாபகலிதாமலகுந்தலாய ।
முக்³தா⁴நநாய முதி³தாய முகுந்த³கா³ய
பா⁴லேக்ஷணாய ப⁴க³வந்ஸததம் நமஸ்தே ॥ 492॥
ஸர்வோத்தமாய ஸகலாய ஸமாஶ்ரயாய
ஸர்க³ஸ்தி²திப்ரலயகாரணகாரணாய ।
ஸத்யப்ரியாய ஸரஸாய ஸமங்க³ளாய
பா⁴லேக்ஷணாய ப⁴க³வந்ஸததம் நமஸ்தே ॥ 493॥
ப⁴த்³ராய ப⁴வ்யவிப⁴வாய ப⁴வௌஷதா⁴ய
ப⁴ஸ்மப்ரபா⁴ஸமபி⁴பா⁴விதபூ⁴ஷணாய ।
அர்கேந்து³வஹ்நிநயநாய க³ணப்ரியாய

ஶதர்சநக்ரு’தா ஶிவஸ்துதி:

பா⁴லேக்ஷணாய ப⁴க³வந்ஸததம் நமஸ்தே ॥ 494॥
ப⁴வ்யாய ப⁴வ்யப⁴க³நேத்ரவிதா³ரகாய
பா⁴க்³யாஸ்பதா³ய ப⁴வதாபவிநாஶகாய ।
ப⁴க்தாபி⁴வாஞ்சி²தவிசித்ரப²லப்ரதா³ய
பா⁴லேக்ஷணாய ப⁴க³வந்ஸததம் நமஸ்தே ॥ 495॥
போ⁴கீ³ந்த்³ரேபோ⁴கி³மணிராஜிதகந்த⁴ராய
போ⁴க³ஸ்பு²ரந்மரகதோஜ்ஜவலகுண்ட³லாய ।
போ⁴கா³நுயோக³விகஸந்மகுடப்ரபா⁴ய
பா⁴லேக்ஷணாய ப⁴க³வந்ஸததம் நமஸ்தே ॥ 496॥
பூ⁴தாதி⁴பாய பு⁴ஜகா³தி⁴பகங்கணாய
பூ⁴தப்ரியாய பு⁴வநஸ்தி²திகாரணாய ।
பூ⁴பூ⁴த⁴ரப்ரப்⁴ரு’திபூ⁴தக³ணோத³ராய
பா⁴லேக்ஷணாய ப⁴க³வந்ஸததம் நமஸ்தே ॥ 497॥
தி³வ்யாய தி³வ்யசரிதாய தி³க³ம்ப³ராய
தி³வ்யாம்ப³ராய தி³திஜாநலஶாமகாய ।
தீ³நார்திஹாய தி³நநாத²நிஷேவிதாய
பா⁴லேக்ஷணாய ப⁴க³வந்ஸததம் நமஸ்தே ॥ 498॥
ஸோமாய ஸோமருசிரஞ்ஜிதஶேக²ராய
ஸோமாக்³நிபா⁴நுவிததாமலலோசநாய ।
ஸோபேந்த்³ரசந்த்³ரவிதி⁴வந்தி³தபாது³காய
பா⁴லேக்ஷணாய ப⁴க³வந்ஸததம் நமஸ்தே ॥ 499॥
காலாந்தகாய கமநீயஜடாத⁴ராய
காலாய காலவிஜயாய கலாத⁴ராய ।
கல்யாணதா³ய கநகாசலகார்முகாய
பா⁴லேக்ஷணாய ப⁴க³வந்ஸததம் நமஸ்தே ॥ 500॥
புண்யாய புண்யஹ்ரு’த³யாய புராதநாய
பூதாய பூதஜநசிந்திதஸத்க்ரியாய ।
புண்யப்ரியாய புரகாநநபாவகாய
பா⁴லேக்ஷணாய ப⁴க³வந்ஸததம் நமஸ்தே ॥ 501॥

ஶதர்சநக்ரு’தா ஶிவஸ்துதி:

விஶ்வாதி⁴காய விதி⁴விஷ்ணுவிதா⁴ரகாய
வித்தாதி⁴பாய விபு³தா⁴பு³த⁴ஸர்ஜகாய ।
விஸ்தாரதா³ய விஜயாய விஶோத⁴காய
பா⁴லேக்ஷணாய ப⁴க³வந்ஸததம் நமஸ்தே ॥ 502॥
நித்யாய நித்யநிரவத்³யகு³ணோஜ்ஜ்வலாய
நீதிப்ரதா³ய நியதாய நிவ்ரு’த்திதா³ய ।
நீஹாரஶைலநிலயாய நியாமகாய
பா⁴லேக்ஷணாய ப⁴க³வந்ஸததம் நமஸ்தே ॥ 503॥
நிர்த⁴ர்மகாய நிக³மாக³மநிஶ்சிதாய
நிர்ணீதவஸ்துநிசயாய நிராமயாய ।
நிர்தூ⁴தபாதகஹிதாய நிரஞ்ஜநாய
பா⁴லேக்ஷணாய ப⁴க³வந்ஸததம் நமஸ்தே ॥ 504॥
ம்ரு’த்யுஞ்ஜயாய ம்ரு’திகாலவிவர்ஜிதாய
ம்ரு’த்³தே⁴மரத்நரஜதாகரவ்ரு’த்³தி⁴காய ।
ம்ரு’ல்லிங்க³பூஜகமநோரத²பூரகாய
பா⁴லேக்ஷணாய ப⁴க³வந்ஸததம் நமஸ்தே ॥ 505॥
கா³நப்ரியாய க³திர்ந்ரு’த்தவிஶாரதா³ய
கா³தா²மயாய க³ஜக்ரு’த்திவரச்ச²தா³ய ।
க³ம்யாக³மாய க³க³நாங்க³ணநர்தகாய
பா⁴லேக்ஷணாய ப⁴க³வந்ஸததம் நமஸ்தே ॥ 506॥
தா³ந்தாய தா³நநிபுணாய த³யாமயாய
தா³ரித்³ர்யது:³க²விபிநைகத³வாநலாய ।
தா³நாய தா³நரஹிதாய த³வப்ரியாய
பா⁴லேக்ஷணாய ப⁴க³வந்ஸததம் நமஸ்தே ॥ 507॥
யஜ்ஞாய யஜ்ஞபுருஷாய யஶோமயாய
யஜ்ஞாதி³கர்மப²லதா³ய யதிப்ரியாய ।
யஜ்ஞப்ரியாய யஜநாதி³யதாஶ்ரயாய
பா⁴லேக்ஷணாய ப⁴க³வந்ஸததம் நமஸ்தே ॥ 508॥
ஶ்ரீவிஷ்ணுநேத்ரகமலார்சிதபாது³காய
ஶ்ரீஸேவிதாத்³ரிதநயாதநுஸம்யுதாய ।

ஶதர்சநக்ரு’தா ஶிவஸ்துதி:

ஶ்ரீபூ⁴ருஹாருணநவச்ச²த³பூஜிதாய
பா⁴லேக்ஷணாய ப⁴க³வந்ஸததம் நமஸ்தே ॥ 509॥
- -

கஶ்யப உவாச -

இதி ஸ்துத்வா மஹாதே³வம் தம் ப்ரணம்ய ஶதர்சந: ।
பூ⁴யோ ருத்³ரேண துஷ்டாவ ஸூக்தைரந்யைஶ்ச ஶாம்ப⁴வை:॥ 510॥
தத: ஶிவப்ரஸாதே³ந ஜீவந்முக்த: ஶதர்சந: ।
புந: கர்தும் ஸமாரேபே⁴ தபோ கோ⁴ரதரம் முநே ॥ 511॥
॥ இதி ஶிவரஹஸ்யாந்தர்க³தே ஶதர்சநக்ரு’தா ஶிவஸ்துதி:ஸம்பூர்ணா ॥
-॥ஶ்ரீஶிவரஹஸ்யம் உக்³ராக்²ய:ஸப்தமாம்ஶ: । அத்⁴யாய: 13 । 489-511॥

- .. shrIshivarahasyam ugrAkhyaH saptamAMshaH . adhyAyaH 13 . 489-511 ..

Notes:

Śatarcana ஶதர்சந eulogizes Śiva ஶிவ, as a result of which Śiva ஶிவ renders him

Jīvanamukta ஜீவநமுக்த.

The Śatarcanakṛtā Śivastutyāntargate ŚivaNāmāvaliḥஶதர்சநக்ரு’தா ஶிவஸ்துத்யாந்தர்க³தே
ஶிவநாமாவளி: that has been derived from this Stutiஸ்துதி: can be referred to from the

link given below.

